
Հարգարժան հյուրեր. 

Վրաստանի Տարածաշրջանային զարգացման և ենթակառուցվածքների փոխնախարար 

պարոն Շերգելաշվիլի,  

Համագործակցային ընկերության  խմբի ղեկավար պարոն Սեկարյով,  

Հայաստանի Տարածքային կառավարման փոխնախարար պարոն Տերտերյան, 

Հարգելի գործընկերներ: 

Ուրախ եմ ողջունելու ձեզ  Լոռու մարզում և, հատկապես,  Ստեփանավան քաղաքում, որը 

հնուց ի վեր, վրացիների և հայերի համար եղել է ոչ միայն ամառային հանգիստն 

անցկացնելու հյուրընկալ քաղաք, այլև վաճառականների և գործարարների գործնական 

հանդիպումների, փոխշահավետ համագործակցության համար պայմանավորվածություններ 

ձեռք բերելու վայր:   

 Հանգամանորեն ծանոթանալով Արևելյան գործընկերության տարածաշրջանային 

համագործակցության ծրագրային դրույթներին, ես, ակեղծ ասած, համակվեցի 

լավատեսությամբ և դրանք կյանքի կոչելու դրական լիցքերով: Լոռու մարզի 

առաջնահերթություններն այդ մասով համընկնում են ԵՄ նպատակների հետ:  

Մենք, Հայաստանի Հանրապետության կառավարության օժանդակությամբ ու 

վերահսկողությամբ, ոլորտային գերատեսչությունների ծրագրերին համահունչ, արդեն 

մշակել և մեկնարկել ենք 2013-2017 թվականների զարգացման ծրագիրը: Դրանցում 

ներառնված հիմնախնդիրերը, որոնք առաջնային են մեր մարզի սոցիալ-տնտեսական 

զարգացման համար, մեծ չափով համահունչ են նաև Արևելյան գործընկերության 

տարածաշրջանային համագործակցության ծրագրային նախատեսումներին, և դա մեզ 

ավելի է ոգևորում: 

Կարծում եմ, որ համայնքների կենսապայմանների բարելավաման, բնապահպանության, 

զբաղվածության, հանրային առողջության և տնտեսական ու սոցիալական զարգացմանը 

միտված նպատակները, որոնք ներառված են համագործակցության ծրագրում, 

առաջնահերթ լուծելի հարցեր են ոչ միայն մեր՝ Լոռու մարզի համար, այլև ծրագրում 

ընդգրկված և համագործակցող երկրների մարզերի և տարածաշրջանների համար: Ուստի, 

համոզված եմ, որ մեր գործընկերները նույնպես այս համագործակցության մեջ շահագրգիռ 

և պատրաստակամ կլինեն: 



Ջերմ գոհունակություն հայտնելով Արևելյան գործընկերության կողմից հաստատված 

տարածքային համագործակության ծրագրերի մշակողներին ու կազմակերպիչներին՝ կրկին 

ողջունում եմ բոլորիդ և մաղթում արդյունավետ աշխատանք՝ ի նպաստ մեր 

տարածաշրջանների զարգացման:   


